PROXECTO DE RECONSTRUCIÓN DA ANTIGA ESCALIANTA DA PRAZA DE PORTUGAL E UBICACIÓN NA RÚA E. BLEIN BUDIÑO

1.   ANTECEDENTES

O 20 de setembro de 2006 a Concellaría de Vías e Obras do Concello de encargou a redacción do “Proxecto de Reconstrución da antiga escalinata da Praza de Portugal e ubicación na rúa E. Blein Budiño, Vigo”.

2. OBXECTO

O obxecto do presente proxecto é definir e valorar as obras necesarias para definir a solución integral á reurbanización do espazo onde se contemplaba inicialmente a subestación de FENOSA, o cal inclúe a reconstrución da antiga escalinata da praza de Portugal, que na actualidade se encontra desmontada e almacenada nos depósitos municipais.

3. CONDICIONANTES DO PROXECTO

D. Jenaro de la Fuente Álvarez, sendo arquitecto municipal, deseñou no ano 1928 unha brillante solución ao desnivel existente entre a rúa Uruguay e a praza de Portugal, que viña resolver a comunicación entre a rúa García Barbón e Urzaiz. A fachada tiña dúas escaliantas pétreas de acceso, con balaustradas, columnatas e unha fonte a cada lado, cos tritóns clásicos adosados ao muro.

Desgrazadamente a fachada foi desmontada no ano 1975 co gallo da construción dun aparcadoiro subterráneo e as súas pezas dispersáronse por diferentes zonas de Vigo.

Na actualidade a cidade de Vigo desbloqueou a situación na que se encontraba a subestación do Castro, erixíndose este emprazamento como lugar idóneo para a recuperación da escalinata.

As obras contempladas no presente proxecto definen a solución integral á reurbanización do espazo onde se contemplaba inicialmente a subestación de FENOSA, que quefa delimitado pola ronda de Don Bosco, a rúa Blein Budiño, a rúa Venezuela e a rúa Granada.

Para iso demolerase a fachada vista da subestación actual, reconstruíndo no seu lugar a antiga escalinata da praza de Portugal; acondicionarase dunha maneira definitiva a beirarrúa que comunica a rúa Camelias coa rúa Venezuela e reacondicionarase toda a cuberta da subestación mediante un axardinamento, incluíndo a antiga fonte do mercado da Pedra.

3.1 Situación actual dos elementos por recuperar

A maior parte das pezas que formaban a fachada encóntranse nos almacéns de Pereiró e no parque de Castrelos, mesturadas cos elementos que compoñen a pérgola.

Analizada a posibilidade da recuperación da fachada da rúa Uruguay, coincídese coas conclusións do funcionario escultor D. Silvino Silva, quen informaba da viabilidade dos traballos de reconstrución do conxunto monumental da pérgola e a fachada. 

No almacén de Pereiró localízase un total de 127 unidades, entre as que se encontran as cornixas, clomunas, dinteis e diversas pezas especiais, Tamén se localizaron diversos elementos da fachada no parque de Castrelos e en Bembrive.

Con respecto á fonte que antigamente se localizaba na praza da Pedra, estana a restaurar os canteiros municipais para a súa futura instalación na zona central do parque que se xerará.

3.2 Situación actual da parcela onde se ubicará a escalinata

Na actualidade o Concello de Vigo desbloqueou a situación de paralización que tiñan as obras de construción da subestación, de tal xeito que a nova subestación se está construíndo na actualidade na ladeira do Castro e a parcela onde inicialmente estaba planificada quedará como zona verde.

A obra civil da subestación construída aproveitarase ao máximo, de tal xeito que a fachada da escalinata sexa a entrada aos sotos xa construídos. Ao mesmo tempo farase que a cuberta da subestación coincida coa cota superior de saída da escalinata.

Por outra parte o parque no se deseño contemplará integración dun vial de catro metros que comunicará dunha maneira cómoda as rúas Venezuela e Camelias.

3.3 Topografía e cartografía

A cartografía a escala 1:25.000 utilizada no presente proxecto corresponde ás follas 223-III do IGNE. O presente proxecto partiu da cartografía oficial do Concello de Vigo a escala 1:1.000 procedente dun voo fotogramétrico de agosto de 1999.

Co obxecto de poder definir con precisión as obras a executar, a empresa BERTANA INGENIERÍA, realizou en setembro de 2006 un levantamento topográfico nunha superficie aproximada de 11.600 m2, co obxecto de realizar o Modelo Dixital do Terreo.

O traballo consistiu na materialización de quince bases de replanteo e unha radiación de 525 puntos, necesarios para a elaboración dos planos de planta. As obras de replanteo se materialización con cravos e desde elas se pode replantear a totalidade das obras.

Ao mesmo tempo topografouse mediante raio láser o interior da obra civil da subestación e os restos da fachada orixinal que aínda permanecen na rúa Uruguay.

4. XUSTIFICACIÓN DA SOLUCIÓN ADOPTADA

O presente proxecto construtivo contempla a recuperación dun espazo urbano fundamental da cidade de Vigo. As obras da subestación do Castro que quedaron paralizadas desde comezos dos anos 90, supuxeron un gran trastorno á mobilidade urbana entre as rúas Camelias, Venezuela e ronda de Don Bosco, o cal impide comunicar dunha maneira cómoda o eixo Camelias-Venezuela co mercado do Progreso e Príncipe.

A solución proposta integra dunha maneira cómoda, respectando a normativa de accesibilidade, a comunicación requerida aproveitando a monumentalidade da fachada que deseñou D. Jenaro de la Fuente Álvarez, comunicando as rúas Camelias e Venezuela mediante unha beirarrúa de catro metros de ancho e unha pendente do 0,76%.

A solución proposta tamén contempla a reordenación dos xiros dos vehículos da rúa Blein Budiño e a reconstrución dos pasos de cebra.

Na zona superior da praza xerarase un espazo chan con axardinamento e paseos terizos, todo iso enmarcado nunha réplica dos muros que xa deseñara D. Jenaro de la Fuente Álvarez para o desnivel da praza de Portugal, incluíndo a balaustrada artística.

O centro da praza definirao a antiga fonte do mercado da Pedra, establecéndose a comunicación entre a rúa Venezuela-Camelias coa escalinata, mediante un pavimento de lousas de pedra en forma romboidal, semellante ao que se utilizaba na época da fachada e que xa reconstruiu o Concello de Vigo na Pérgola de Bouzas.

O proxecto analiza a reconstrución da escalinata mediante un pespece dos elementos que a compoñen, no orzamento do proxecto proponse o emprego das pezas orixinais. O peso total destas é de aproximadamente 58 Tm, o que supón cerca do 25% do peso total. O 75% restante estará constituído por pezas reconstruídas.

A recosntrución das pezas novas realizarase mediante granito silvestre moreno de gran fino, xa que é o material que máis se asemella ao que producían as abandonadas canteiras de granito branco de Castrelos.

As novas tecnoloxías de produción de pedra tamén afectarán ao acabado superficial, xa que o método do apomazado non ten sentido coa tecnoloxía de corte de pedra actual. Por tanto, proponse un tratamento mediante abuxardado fino ou areado fino.

5. DESCRICIÓN DAS OBRAS

As obras contempladas no presente proxecto definen a soluición integral á reurbanización do espazo onde se contemplaba inicialmente a subestación de FENOSA do Castro, que queda delimitado pola ronda de Don Bosco, a rúa Blein Budiño, a rúa Venezuela e a rúa Granada, en Vigo.

Para iso demolerase a fachada vista da subestación actual, reconstruíndo no seu lugar a antiga escalinata da praza de Portugal; acondicionarase dunha maneira definitiva a beirarrúa que comunica a rúa Camelias coa rúa Venezuela e reacondicionarase toda a cuberta da subestación mediante un axardinamento.

Na actualidade a fachada encóntrase desmontada, xa que no ano 1975, co gallo da cosntrución do aparcadoiro subterráneo, as súas pezas dispersáronse por diferentes zonas de Vigo.

O proxecto defínese a partir dos planos orixinais e das pezas localizadas, as cales pasarán a formar parte da réplica da escalinata, xunto con pezas de nova construción. No proxecto tamén se contempla a cimentación dos novos piares, a urbanización e a adecuación das obras ao seu contorno. O peso total da obra de cantaría a realizar alcanzará as 311 toneladas.

No actual proxecto presupostouse  que un 35% das pezas a utilizar serán orixinais, e o resto serán réplicas. A reconstrución das pezas novas realizarase mediante granito silvestre de gran fino, e o acabado superficial será o máis semellante ao antigo apomazado. A definición precisa da pedra a utilizar nas réplicas recóllese como apéndice no anexo de xustificación da solución adoptada.

A reconstrución levarase a cabo aproveitando na súa maior parte a estrutura de formigón da subestación. Será necesaria a demolición da parte dianteira da mesma, a cal corresponde ás escaleiras propiamente ditas. A estrutura a demoler é na súa práctica totalidade muros e forxados a base de placa alveolar duns 30 centímetros de espesor.

Por outra parte, é necesario demoler o murete de formigón da parte superior da parcela, que actúa de contención da estrada da rúa Venezuela. En cambio, o murete de pedra consérvase para a súa posterior integración coa beirarrúa que comunica Venezuela con Camelias contemplada no proxecto.

En canto á demolición de beirarrúas e pavimentos é necesario demoler o pavimento asfáltico na zona próxima á oficina de turismo, así como a actual marquesiña de autobús e a parte de beirarrúa, onde será substituída pola beirarrúa que vén desde a rúa Venezuela. A demolición de calzada únicamente se realizará nas dúas pequenas ampliacións da beirarrúa que se proxectan e corresponden á esquina de Venezuela con E. Blein Budiño e o encontro de ronda de Don Bosco con E. Blein Budiño. A beirarrúa actual que rodea a parcela da subestación levantarase para posteriormente colocar a beirarrúa de terrazo no seu lugar.

Para a reconstrución do conxunto é necesario construír a estrutura sustentante das escaleiras, que se executará mediante lousas e piares de formigón armado executado in situ. Proxéctanse muros de formigón armado executado in situ para a contención de terras da parcela. Estes muros execútanse por tramos de diversas alturas, sendo a lonxitude total dos mesmos de 70 metros, discorrendo desde a zona das escaleiras da ronda de Don Bosco ata a escalinata e desde a escalinata ata a rúa Venezuela.

No proxecto proponse o emprego de pezas orixinais sempre e cando estas se encontren nun estado axeitado. O peso total destas é de aproximadamente 75 Tm, o que supón cerca do 35% do peso total. O 65% restante estará constituído por pezas reconstruídas, que serán fundamentalmente sillares e pasos de escaleira.

A comunicación da rúa Venezuela con Camelias resólvese mediante unha beirarrúa de catro metros de ancho e unha lonxitude duns 175 metros sen descontar os pasos de peóns, sendo a cota de deseño a parte superior da escalinata, de modo que ademais se permite a comunicación de Camelias e Venezuela coa ronda de Don Bosco a través da escalinata.

A pavimentación das beirarrúas resolverase cunha tipoloxía de baldosas de terrazo cun acabado tipo vibrosil de 40 x 40 centímetros na fronte da fachada, e pavimento de terrazo relevo puído de 40 x 40 centímetros na rúa Venezuela nas zonas modificadas. Disporanse bordillos de granito duro de 28 x 15 centímetros e chaflán de tres centímetros. A superficie das beirarrúas será de 1.110 m2 e a lonxitude de bordillo será de 555 metros. 

En canto ao alumeado, instalaranse farolas de fundición de ferro do modelo Versalles, de 3,60 metros de altura, con luminarias Palacio de 150 W de vapor de sodio nas rúas E. Blein Budiño e ronda de Don Bosco. Na rúa Venezuela e no paseo superior colocaranse cinco columnas de deseño de 8 metros de altura, de dous brazos, con luminarias tipo Tylia equipadas en 150 e 70 W de potencia, de vapor de sodio.

Para a iluminación da zona axardinada disporanse columnas do modelo Coliseo, de catro metros de altura, con luminarias tipo Evolución, de 70 W de potencia, de vapor de sodio. A fonte de pedra iluminarase mediante proxectores de fundición de aluminio tipo Carandini, cunha potencia de 35 W.

O axardinamento da cuberta da fachada consistirá nunha aliñación de 21 exemplares de Photinea “Red Robin”, a modo de pantalla entre a rúa Venezuela e a beirarrúa proxectada. Nese mesmo espazo plantaranse arbustos e flor de temporada.

Ademais disporanse dúas illas de vexetación, unha delas con cinco unidades de Fagus sylvatica, e a outra cun exemplar de Gingko biloba e un grupo de Jaracanda mimosifolia. Todos os exemplares arbóreos serán entutorados mediante tres postes de madeira de piñeiro, de dez centímetros de diámetro.

